
Majoriti jualan hartanah di Malaysia disumbangkan oleh segmen
mampu milik. (Foto hiasan)

SEKTOR pelancongan atau pela-
buran langsung asing yang terjejas
teruk akibat penularan Covid-19
dijangka tidak memberi impak
yang sama terhadap sektor harta-
nah kediaman.

Pengurus Negara PropertyGuru
Malaysia, Sheldon Fernandez ber-
kata, walaupun Malaysia mungkin
menyaksikan penyusutan pembeli
asing dari Hong Kong dan China
serta penangguhan projek meneru-
si rantaian bekalan susulan Co-
vid-19, pasaran hartanah Malaysia
tidak menerima impak secara lang-
sung.
“Keadaan ini disebabkan keba-

nyakan pemaju membe-
ri tumpuan membina
kediaman dalam ling-
kungan harga mampu
milik, malah banyak
jualan hartanah di nega-
raini disumbang segmen
mampu milik,” katanya.

Beliau berkata de-
mikian dalam laporan
Indeks Pasaran Harta-
nah PropertyGuru Ma-
laysia (MPMI) dalam laporan suku
pertama 2020 yang diterbitkan
baru-baru ini.

Bagaimanapun, katanya, pema-
ju dan pemilik bagi keseluruhan

industri ini memberi ha-
rapan sederhana menge-
nai sektor itu meman-
dangkan industri kini
sedang menyesuaikan
keadaan susulan Kem-
pen Pemilikan Kediam-
an yang berakhir selain
kekurangan pemangkin
kukuh tahun ini.

Merujuk laporan di-
terbitkan, keseluruhan
MPMI negara merosot 1.04 mata
daripada 89.94 pada suku ketiga
2019 kepada 88.90 pada suku ke-
empat 2019 yang mewakili penyu-
sutan jangka panjang.

